
ᐅᓂᒃᑳᓂᑦ ᐳᓘᓅᔅ-ᑲᓇᓐᓇᖓᓂ ᑐᑦᑐᐃᑦ 2018 

ᒥᔅᓴᐅᓴᑦᑕᐅᔪᑦ, ᓄᓇᕗᒻᒥ 

 

ᓇᐃᓈᕆᔪᑎᑦ 

 

 

ᐅᓇ ᓇᐃᑦᑐᖅ ᑎᑎᕋᒃᓯᒪᔪᖁᑎᖓ ᓇᐃᓈᕆᓂᐅᕗᖅ 

ᐅᖃᐅᓯᒃᓴᓂ ᑐᓂᔭᐅᔪᓄᑦ ᐅᓂᒃᑳᓕᐊᒥ ᑕᐃᔭᐃᔪᒥ: 

“ᒥᔅᓴᐅᓴᑦᑕᐅᔪᑦ ᓄᕐᕋᓕᐅᖅᑐᑦ ᐊᕐᓇᐃᑦ ᐊᒻᒪ 

ᑐᑦᑐᓪᓚᕆᖏᑦ ᐊᒥᓲᓂᖏᑦ ᐊᖏᓂᖏᑦ ᐊᒻᒪ 

ᖃᐅᔨᓴᖅᑕᐅᓂᖏᑦ ᐊᕕᖅᓯᒪᔪᖏᑎᒍᑦ ᐳᓘᓅᔅ-

ᑲᓇᓐᓇᖓᓂ ᑐᑦᑐᖏᓐᓄᑦ ᐅᑭᐅᑕᖅᑐᒥ ᑐᑦᑐᖏᓐᓂ: 

2018 ᓄᕐᕋᓕᐅᕐᕕᒃ ᐊᔾᔨᓐᖑᐊᑎᒍᑦ ᖃᐅᔨᓴᕐᓂᖅ.”  

ᓄᓇᕗᑦ ᒐᕙᒪᒃᑯᑦ ᐱᔪᓐᓇᐅᑎᖃᖅᑐᑦ ᐊᐅᓚᑦᑎᓂᕐᒧᑦ 

ᑐᑦᑐᑕᐅᕙᑦᑐᓂ ᑐᑦᑐᓂᑦ ᓄᓇᕗᒻᒥ ᐊᒻᒪ 

ᐱᖃᑕᐅᕙᑦᑐᑦ ᖃᐅᔨᓴᓂᕐᒥᑦ ᐊᒻᒪ ᖃᐅᔨᓴᖃᑦᑕᓂᕐᒥᑦ 

(ᐊᒥᓲᓂᖏᓐᓄᑦ ᖃᐅᔨᓴᕐᓂᐅᔪᑦ) ᒐᕙᒪᒃᑯᖏᓐᓂ 

ᓄᓇᑦᓯᐊᖅ, ᖃᐅᔨᒪᑎᑦᑎᓗᑎ ᐊᐅᓚᑦᑎᓂᕐᒧᑦ 

ᐳᓘᓅᔅ-ᑲᓇᓐᓇᖓᓂ ᑐᑦᑐᖏᓐᓂ. ᐅᑯᐊ ᐅᓂᒃᑳ 

ᐱᑕᖃᖅᑎᑦᑎᔪᑦ ᖃᐅᔨᓴᖅᑎᓂᑦ ᑐᑭᓯᒋᐊᕈᑎᓂᑦ 

ᐃᓱᒪᓕᐅᖃᑦᑕᖅᑐᓄᑦ ᐊᐅᓚᑦᑎᓂᕐᒧᑦ ᐳᓘᓅᔅ-

ᑲᓇᓐᓇᖓᓂ ᑐᑦᑐᖏᓐᓂ. 

 ᓇᓗᓇᐃᔭᐃᓂᖅ 

ᐅᓇ ᐃᓚᖓ ᐅᓂᒃᑳᓕᐊᒥ ᐃᓕᓯᕗᖅ 

ᖃᐅᔨᓴᖅᑕᐅᓂᐅᔪᒥ ᐱᓕᕆᐊᖑᓂᖓᓂ 

ᑎᑎᕋᖅᑕᐅᓯᒪᓪᓗᓂ. ᐱᑕᖃᖅᑎᑦᑎᔪᖅ 

ᓇᓗᓇᐃᔭᖅᓯᒪᓂᖏᑦ ᐆᒪᔪᐃᑦ, ᐊᒻᒪ ᐃᓚᖏᓐᓂ 

ᐅᐊᑦᑎᐊᕈᓂᑦ ᑐᑭᓯᒋᐊᕈᑏᑦ, ᐱᖃᓯᐅᑎᓪᓗᑎ 

ᐊᒥᓲᓂᕆᖃᑦᑕᖅᓯᒪᔭᖏᑦ ᓈᓴᐅᑎᖏᑦ. 

ᐳᓘᓅᔅ-ᑲᓇᓐᓇᖓᓂ ᑐᑦᑐᖏᑦ (BNE) 

ᐱᑕᖃᕆᐊᓪᓚᕆᑦᑐᑦ ᐃᓅᓯᖏᓐᓂ ᐃᓄᐃᑦ ᐊᒻᒪ 

ᐱᒻᒪᕆᒋᔭᐅᔪᑦ ᑕᕐᓂᒃᑯᑦ, ᑮᓇᐅᔭᓕᕆᓂᒃᑯᑦ, 

ᐱᖅᑯᓯᒃᑯᑦ, ᐊᒻᒪ ᐆᒪᔪᖃᑦᑕᓂᕐᒧᑦ ᐃᓱᒪᒋᔭᐅᔪᑦ. 

ᓄᓇᓕᖓ ᖁᓪᓗᖅᑑᖅ ᓂᕿᔅᓴᖃᖃᑦᑕᖅᑐᑦ ᑖᒃᑯᓂᖓ 

ᑐᑦᑐᓂᑦ, ᐊᓯᖏᓪᓗᑦᑕᐅᖅ ᐊᒥᓱᒐᓚᐃᑦ ᓄᓇᓖᑦ 

ᓄᓇᑦᓯᐊᒥᑦ.  

ᐳᓘᓅᔅ-ᑲᓇᓐᓇᖓᓂ ᑐᑦᑐᖏᑦ ᐃᓚᒋᔭᖏᑦ 

ᐅᑭᐅᑕᖅᑐᒥ ᐅᑎᖅᑕᖃᑦᑕᖅᑐᓄᑦ ᐅᑭᐅᑕᖅᑐᒥ 

ᑐᑦᑐᖏᓐᓄ. ᐊᑕᐅᓯᖅ ᐱᓗᐊᖅᑐᖅ 

ᖃᓄᐃᓘᕐᓂᕆᕙᑦᑕᖏᑦ ᐊᒥᓱᐊᓘᓪᓗᑎ 

ᐅᑎᖅᑕᕐᓂᕆᕙᑦᑕᖏᑦ ᓇᐹᖅᑐᐃᑦ ᑭᓪᓕᖏᓐᓂ 

ᓄᓇᑦᓯᐊᒥ ᓄᕐᕋᓕᐅᕐᕕᖏᓐᓄᑦ ᓄᓇᕗᒻᒥ, ᐊᕐᓇᐃᑦ 

ᑲᑎᖃᑦᑕᖅᑐᑦ ᓄᕐᕋᓕᐅᖅᑐᑎᑦ. ᐳᓘᓅᔅ-ᑲᓇᓐᓇᖓᓂ 

ᑐᑦᑐᖏᑦ ᐊᓯᖏᓐᓅᖃᑦᑕᑐᑦ ᐊᐅᓚᑕᐅᔪᓂᑦ ᑐᑦᑐᓂᑦ, 

ᓄᓇᑦᓯᐊᖅ ᒐᕙᒪᒃᑯᖏᑦ (GNWT) ᑐᑭᒧᐊᖅᑎᑦᑎᔪᑦ 

ᖃᐅᔨᓴᖅᑕᐅᓂᖏᓐᓄᑦ. 

ᓯᕗᓂᐊᒍ ᓄᕐᕋᓕᐅᕇᖅᑎᓪᓗᒋᑦ ᖃᐅᔨᓴᕐᓂᖅ (2000-

2010) ᐊᑐᖅᑕᐅᓂᖓ ᐊᓯᔾᔨᖅᑕᐅᓚᐅᖅᑐᖅ 

ᓄᕐᕋᓕᐅᕐᕕᖏᓐᓂ ᐊᔾᔨᓐᖑᐊᑎᒍᑦ ᖃᐅᔨᓴᓂᕐᒥᑦ 

ᐊᑐᖅᑕᐅᓂᖓ 2010-ᒥᑦ ᓈᓴᖅᑕᐅᓗᑎ ᑐᑦᑐᐃᑦ 

ᑲᑎᓐᖓᑎᓪᓗᒋᑦ ᑐᓐᖓᓂᖃᖅᑎᓐᓇᒋ ᓯᓚᖓᓄᑦ ᐊᒻᒪ 

ᑭᑦᑐᐊᕆᐊᓄᑦ ᐸᕕᓴᑦᑕᐅᓂᖏᓐᓄᑦ, ᖁᑦᑎᑦᑐᒥᑦ 

ᐊᔾᔨᒌᖏᓐᓂᖃᖅᑐᑦ, ᑭᓯᐊᓂ 

ᓄᕐᕋᓕᐅᕐᓂᓪᓗᐊᖃᖅᑎᓪᓗᒋᑦ. 2010 ᓄᕐᕋᓕᐅᖅᑐᓂᑦ 

ᖃᐅᔨᓴᕐᓂᖅ ᓇᓗᓇᐃᖅᓯᔪᑦ ᒥᔅᓴᐅᓴᑦᑕᐅᔪᑦ 120,000 

ᐃᓐᓇᐃᑦ ᑐᑦᑐᐃᑦ, ᑕᐃᒪᓕ ᐳᓘᓅᔅ-ᑲᓇᓐᓇᖓᓂ 

ᑐᑦᑐᖏᑦ ᐊᑦᑎᓪᓕᒋᐊᖅᑐᑎᑦ ᓱᑲᓐᓂᖓ 

ᖃᓂᒋᔭᐸᓗᐊᓂ 20 ᐳᓴᓐᑎ ᐊᕐᕌᒍᒥ ᐊᑕᐅᓯᕐᒥᑦ, 

ᑎᑭᑦᑎᔪᑦ ᒥᔅᓴᐅᓴᑦᑕᐅᔪᓂᑦ 38,000 ᐃᓐᓇᐃᑦ 

ᑐᑦᑐᐃᑦ 2015-ᒥᑦ.  

ᒫᓐᓇᕋᑖᖅ ᖁᕝᕙᓯᓐᓂᖏᑦ ᐊᒻᒪ ᖃᑦᑏᓇᕈᓐᓂᖏᑦ 

ᐳᓘᓅᔅ-ᑲᓇᓐᓇᖓᓂ ᑐᑦᑐᖏᑦ ᓴᖅᑮᓚᐅᖅᑐᑦ 

ᐃᓱᒫᓘᑕᐅᔪᓂᑦ ᑐᑦᑐᖃᑦᑕᖅᑐᓂᑦ ᓄᓇᓕᓐᓂᑦ ᐊᒻᒪ 

ᑕᒪᓐᓇ ᐃᓱᒪᒋᔭᖃᖅᑎᑦᑎᓯᒪᔪᖅ ᖁᕝᕙᕿᐊᖅᑕᐅᓗᑎᑦ 

ᖃᐅᔨᓴᖃᑦᑕᕐᓂᐅᔪᑦ ᐳᓘᓅᔅ-ᑲᓐᓇᖓᓂ ᑐᑦᑐᖏᓐᓂ.  

ᑐᕌᒐᒃᓴᐃᑦ 

ᑖᓐᓇ ᐱᓕᕆᐊᖅ ᑐᕌᒐᖃᖅᑐᖅ ᐱᓕᕆᐊᖃᕐᓗᑎ 

ᐃᓱᒫᓘᑕᐅᔪᓂᑦ ᐃᓄᓐᓄᑦ, ᐊᒻᒪᓗᑦᑕᐅᖅ 

ᐱᑕᖃᖅᑎᑦᑎᓗᓂ ᖃᐅᔨᓴᖅᑎᓂᑦ ᑐᑭᓯᒋᐊᕈᑎᓂᑦ, 

ᓴᖅᑭᑎᑦᑎᓗᑎ ᓄᑖᒥ 2018 ᐊᒥᓲᓂᖏᓐᓄᑦ 

ᒥᔅᓴᐅᓴᑦᑕᐅᔪᓂᑦ, ᐊᒻᒪ ᑐᓐᖓᕕᖏᑦ ᐊᕕᑦᑐᖅᓯᒪᔪᒧᑦ 

ᓇᓗᓇᐃᕈᑏᑦ. 

ᐋᖅᑭᒋᐊᕈᑎᑦ 

ᑖᓐᓇ ᐱᓕᕆᐊᖅ ᒪᓕᓚᐅᖅᑐᖅ 2010 ᑎᑭᑦᑐᒍ 2015 

ᐊᑐᖅᑕᐅᕙᑦᑐᓂᑦ. 32 ᖁᖓᓯᕈᖅᓯᒪᔪᑦ ᑐᑦᑐᐃᑦ 

ᓇᒦᓐᓂᖏᑦ ᐊᑐᖅᑕᐅᓚᐅᖅᑐᑦ ᖃᐅᔨᓴᖅᑐᑎ 

ᖃᖓᒃᑰᓂᖏᑦ ᐊᒻᒪ ᓇᒦᓐᓂᖓ 

ᓄᕐᕋᓕᐅᓪᓗᐊᑕᖅᑎᓪᓗᒋᑦ, ᓴᖅᑭᑲᓐᓂᖃᑦᑕᖅᑐᑦ 

ᖃᐅᔨᓴᕐᓂᐅᔪᑦ ᖃᐅᔨᓴᕐᕕᓂᑦ ᖃᖓᑕᕕᐅᓚᐅᖅᑐᑦ 10 

ᑭᓚᒦᑕᐃᑦ (km) ᐅᖓᓕᕆᓂᑦ ᔫᓂ 1, 6, ᐊᒻᒪ 7 

ᓇᓗᓇᐃᖅᑕᐅᑎᐊᕐᓗᑎ ᐊᕐᕌᒍᑕᒫᑦ ᓄᕐᕋᓕᐅᕐᕕᖏᑦ 

ᓇᒦᓐᓂᖏᑦ ᐊᒻᒪ ᐃᓕᓯᑎ ᖃᐅᔨᓴᓂᕐᒥᑦ ᑕᑯᔭᐅᔪᒃᑯᑦ 

ᐃᓚᖏᓐᓂ (ᐊᔾᔨᙳᐊᖅ 1). 



 
 
 

 
 

 
  

ᐊᕙᑎᓕᕆᔨᒃᑯᑦ 

Department of Environment 

Avatiliqiyikkut 

Ministère de l’Environnement 

 

 

 

 

 

 

ᑐᓐᖓᕕᒋᓪᓗᒋᑦ ᑐᑦᑐᐃᑦ ᓇᒧᓐᖓᖃᑦᑕᕐᓂᖏᑦ ᐊᒻᒪ 

ᐱᑕᖃᕐᓂᖏᑦ, ᖃᐅᔨᓴᕋᓱᓐᓂᐅᔪᖅ ᐃᓚᖏᓐᓂ 

ᐃᓕᐅᖅᑲᖅᑕᐅᓚᐅᖅᑐᑦ ᐊᑐᖅᑐᑎ ᐃᓚᖓᓂ 

ᐃᓕᐅᖅᑲᖅᑕᐅᔪᓂᑦ ᐊᑐᖅᑕᐅᔪᓂᑦ ᐊᔾᔨᐸᓗᖏᑦ  

ᐊᓯᖏᓐᓂ ᓄᕐᕋᓕᐅᕐᕕᐅᔪᓂᑦ ᖃᐅᔨᓴᓂᕐᒧᑦ 

ᐅᑭᐅᑕᖅᑐᒥ ᑐᑦᑐᓂᑦ. ᒪᕐᕉᒃ ᓇᒦᓐᓂᖏᑦ (ᐊᐅᐸᖅᑐᖅ 

ᐊᒻᒪ ᑐᖑᔪᖅᑕᖅ) ᑐᑦᑐᖃᕐᓂᖅᓴᐃᑦ ᐊᔾᔨᓐᖑᐊᑎᒍᑦ 

ᖃᐅᔨᓴᖅᑕᐅᓚᐅᖅᑐᑦ, ᐱᖃᓯᐅᑎᓪᓗᑎ ᒪᕐᕉᒃ 

ᐊᒥᓲᖏᓂᖅᓴᓂᑦ ᓇᒦᓐᓂᖏᓐᓄᑦ (ᐅᕕᓂᐊᔭᖅ ᐊᒻᒪ 

ᐆᔭᐅᔭᖅ) ᓇᓗᓇᐃᖅᑕᐅᓚᐅᖅᑐᑦ ᑕᑯᔭᐅᓗᑎ 

ᖃᐅᔨᓴᕐᓂᐅᔪᓄᑦ ᒪᕐᕉᓐᓂᒃ ᖃᐅᔨᓴᖅᑎᖃᖅᑐᑎᑦ 

ᐊᑐᓂ ᐊᕙᑎᒃᑭᓐᓂ ᖃᖓᑕᓲᒥᑦ (ᒪᕐᕉᓐᓂᒃ 

ᖃᐅᔨᓴᖅᑎᓕᒃ ᐊᑐᖅᑕᐅᓂᖓ, ᐊᔾᔨᙳᐊᖅ 2). 

ᑕᑯᔭᐅᔪᓂᑦ ᖃᐅᔨᓴᕐᓂᖃᓚᐅᖅᑐᑦ ᔫᓂ 8, ᑐᑦᑐᐃᑦ 

ᓅᖃᑦᑕᓗᐊᖅᑎᓐᓇᒋᑦ, ᓄᕐᕋᓕᐅᓪᓗᐊᕐᓂᖃᖅᑎᓪᓗᒋᑦ. 

ᑕᑯᔭᐅᔪᓂᑦ ᖃᐅᔨᓴᕐᕕᓕᒫᖑᔪᑦ ᖃᐅᔨᓴᖅᑕᐅᓚᐅᖅᑐᑦ 

ᓱᑲᓐᓂᖃᖅᑐᑎᑦ 160 ᑭᓚᒦᑕ/ᐃᑲᕐᕋᖅ, 

ᐊᑉᐸᓯᓐᓂᖃᖅᑐᑎᑦ ᖃᓂᒋᔭᐸᓗᐊᓂ 120 ᒦᑕᐃᑦ, 

ᐊᒻᒪᑐᑦᑐᓕᒫᑦ ᐃᓗᐊᓃᑦᑐᑦᓇᓗᓇᐃᖅᑕᐅᓯᒪᔭᕇᖅᑐᒥ 

ᖃᐅᔨᓴᕐᕕᐅᔪᒥᑦ ᓯᕕᑐᓂᖃᖅᑐᑦ 800 ᒦᑕᐃᑦ 

ᑎᑎᕋᖅᑕᐅᓚᐅᖅᑐᑦ.  

 

 

 

ᐅᓇᐅᑎᓪᓗᒍ ᔫᓂ 8, ᖃᓄᐃᓕᖓᓂᖏᓐᓄᑦ 

ᖃᐅᔨᓴᕐᓂᖃᓚᐅᖅᑐᑦ ᖁᓛᒎᓕᒃᑯᑦ ᐱᓪᓗᑎ 

ᓇᓗᓇᐃᔭᖅᓯᒪᓂᖅᓴᓂᑦ ᒥᔅᓴᐅᓴᑦᑕᐅᔪᓂᑦ 

ᕿᑐᓐᖏᐅᖅᑐᓂ, ᐊᕐᓇᐃᑦ ᐊᒻᒪ ᐊᓯᖏᑦ ᐊᒻᒪ 

ᐊᕐᕌᒍᖏᑦ ᖃᓄᐃᑦᑐᓂᖏᑎᒍᑦ ᓄᕐᕋᓕᐅᕐᕕᐅᔪᒥᑦ. 

ᖃᓄᐃᓕᖓᓂᐅᔪᓂᑦ 

ᐅᓄᕐᓂᖏᓐᓂ ᓇᓚᐅᑦᑖᕆᔭᐅᓯᒪᓂᖏᑦ, 2018 

ᒥᔅᓴᐅᓴᑦᑕᐅᓕᖅᑐᑦ ᐳᓘᓅᔅ-ᑲᓇᓐᓇᖓᓂ ᑐᑦᑐᖏᓐᓄ 

ᐊᒥᓲᓂᖏᑦ 2018-ᒥᑦ ᐅᓇᐅᓚᐅᖅᑐᖅ 19,294 

ᐃᓐᓇᐃᑦ ᑐᑦᑐᐃᑦ (ᐊᔾᔨᙳᐊᖅ 3). 

ᐊᔾᔨᒌᓐᖑᐊᖅᑎᑕᐅᓂᖏᑦ ᐅᑯᓇᓂ ᐊᑯᓐᓂᖏᓐᓂ 

2015 ᐊᒻᒪ 2018 ᒥᔅᓴᐅᓴᑦᑕᐅᔪᑦ ᓇᓗᓇᐃᖅᓯᔪᑦ 

ᑲᑎᑦᑐᒋᑦ ᐊᑦᑎᓪᓕᒋᐊᖅᑐᑦ 49% ᐃᓇᓂᑦ ᐊᕐᓇᓂᑦ 

ᐊᒻᒪ 33% ᓄᕐᕋᓕᐅᖅᑐᓂᑦ ᐊᕐᓇᓂᑦ. ᑖᓐᓇ 

ᐊᑦᑎᓪᓕᒋᐊᕐᓂᖓ ᐊᖏᔪᖅ. 

ᐊᔾᔨᙳᐊᖅ 1: ᖃᐅᔨᓴᕐᓂᖅ ᑐᒥᖏᓐᓂᑦ ᖃᐅᔨᓴᕐᓂᐅᔪᒥᑦ ᐱᖃᓯᐅᔾᔭᐅᔪᖅ ᐊᒻᒪ 

ᑕᑯᔭᐅᔪᓂᑦ ᖃᐅᔨᓴᕐᕕᐅᔪᑦ (ᐅᕕᓂᐊᔭᖅ, ᐊᐅᐸᖅᑐᖅ, ᑐᖑᔪᖅᑕᖅ ᐊᒻᒪ ᐆᔭᐅᔭᖅ) 

ᑐᓐᖓᓂᖃᖅᑐᖅ ᖃᓄᐃᓕᖓᓂᖏᓐᓄᑦ ᐊᒻᒪ ᐱᑕᖃᕐᓂᖏᓐᓄᑦ. 

 

ᐊᔾᔨᙳᐊᖅ 2: ᑕᑯᔭᐅᔪᓂᑦ ᖃᐅᔨᓴᕐᓂᖅ ᖃᐅᔨᓴᕐᕕᐅᔪᒥᑦ ᖃᐅᔨᓴᕐᕕᐅᔪᓂᑦ 

ᑭᓪᓕᖃᖅᑐᑎᑦ ᐊᒻᒪ ᖁᖓᓯᕈᖅᑕᐅᓯᒪᔪᑦ ᑐᑦᑐᐃᑦ. ᖁᖓᓯᕈᖅᑕᐅᓚᐅᖅᑐᑦ 

ᓂᒋᖓᓂ ᐊᒻᒪ ᐅᐊᓐᓇᖓᓂ ᐳᓘᓅᔅ ᑕᓯᖓᓂ ᐳᓘᓅᔅ-ᒋᖓᓐᓇᖓᓂ ᐊᕐᓇᐃᑦ.  

ᐅᓄᕐᓂᐅᔪᑦ ᓇᓗᓇᐃᖅᑕᐅᓯᒪᔪᓄᑦ ᑲᑎᙵᓂᐅᔪᓄᑦ 

ᓇᓗᓇᐃᒃᑯᑕᐅᔪᑦ 

ᖃᐅᔨᓴᖅᑕᐅᓂᖏᑦ ᐳᓘᓅᔅ-ᑲᓇᓐᓇᖓᓂ ᑐᑦᑐᐃᑦ 

ᐊᕕᑦᑐᖅᓯᒪᓂᖓᓃᑦᑐᑦ ᓇᓗᓇᐃᖅᓯᔪᑦ 

ᓄᕐᕋᓕᐅᑦᑎᐊᖃᑦᑕᖏᓐᓂᖏᓐᓄᑦ 19% 

ᖃᐅᔨᔭᐅᓚᐅᖅᑐᑦ 2018-ᒥᑦ, ᓇᓗᓇᐃᖅᑕᐅᓯᒪᔪᑦ 

ᖃᑦᑏᓐᓇᕈᖅᐸᓪᓕᐊᓂᖏᓐᓄᑦ ᓄᕐᕋᐃᑦ ᐆᒪᖃᑦᑕᖅᑐᑦ, 

ᐱᖃᓯᐅᑎᓪᓗᑎᑦ ᐊᑦᑎᑦᑐᑦ ᐃᓐᓇᐃᑦ ᐊᕐᓇᐃᑦ 

ᐆᒪᖃᑦᑕᕐᓂᖏᑦ ᖁᕝᕙᓯᓐᓂᖏᑦ, ᐱᔾᔪᑎᒋᔭᐅᔪᑦ 

ᖃᑦᑏᓇᕈᖅᐸᓪᓕᐊᖏᓐᓇᕐᓂᖏᓐᓄᑦ. ᐊᕐᓇᐃᑦ ᑐᑦᑐᐃᑦ 

ᐆᒪᖃᑦᑕᕐᓂᖏᓐᓄᑦ ᖁᕝᕙᓯᓐᓂᕆᓚᐅᖅᑕᖓ 72% 

(CI = 0.60-0.83), ᐊᕐᓇᐃᑦ ᑐᑦᑐᐃᑦ 

ᐆᒪᖃᑦᑕᕐᓂᖏᓐᓄᑦ 92% ᐱᑕᖃᕆᐊᖃᖅᑐᑦ 

ᒪᑭᑕᓪᓗᐊᕐᓗᑎ, ᓄᕐᕋᓕᐅᖃᑦᑕᕐᓂᖏᑦ 

ᐊᑦᑎᑦᑑᖏᓐᓇᕈᓂ.  

ᑖᒃᑯᐊ ᐊᕕᑦᑐᖅᓯᒪᓂᖓᓄᑦ ᓴᑯᔅᓴᐅᑎᑦᑎᖏᑦᑐᑦ 

ᐅᑎᕐᓂᖏᓐᓄᑦ ᐳᓘᓅᔅ-ᑲᓇᓐᓇᖓᓂ ᑐᑦᑐᖏᑦ 

ᑭᖑᓪᓕᖅᐹᒥᓂᑦ ᖃᐅᔨᓴᕐᓂᐅᔪᔪᒥᑦ.  

ᐅᖃᓪᓚᑲᑕᓐᓂᖅ 

ᖃᓄᐃᓐᓂᕆᔭᖏᑦ ᐳᓘᓅᔅ-ᑲᓇᓐᓇᖓᓂ ᑐᑦᑐᖏᓐᓂ 

ᓄᕐᕋᓕᐅᖅᓂᐅᔪᑦ ᐊᔾᔨᓐᖑᐊᑎᒍᑦ ᖃᐅᔨᓴᕐᓂᐅᔪᖅ 

ᑎᑎᕋᖅᑕᐅᓚᐅᖅᑐᑦ ᐊᖏᔪᒥᑦ ᐊᑦᑎᓪᓕᒋᐊᖅᑐᑎᑦ 

2015-ᒥᓂᑦ, ᐊᒻᒪ ᖃᑦᑏᓇᕈᖅᐸᓪᓕᐊᓂᖏᑦ 

2010-ᒥᓂᑦ ᐊᕐᕌᒍᑕᒫᑦ ᓱᑲᓐᓂᖃᖅᑐᑦ 

ᖃᓂᒋᔭᐸᓗᐊᓂ 20%. ᖃᐅᔨᓴᖅᑕᐅᓂᖏᑦ ᐊᕐᓇᐃᑦ 

ᑐᑦᑐᖏᑦ ᓇᒧᓐᖓᖃᑦᑕᕐᓂᖏᑦ ᐊᒻᒪ 

ᐅᑎᖅᑕᖃᑦᑕᕐᓂᖏᓐᓄᑦ ᖃᐅᔨᓴᖅᑕᐅᔪᑦ 

ᐃᓚᒋᓪᓗᓂᐅᒃ ᐆᒧᖓ ᖃᐅᔨᓴᕐᓂᐅᔪᒧᑦ 

ᓇᓗᓇᐃᖅᓯᔪᑦ ᒥᑭᔪᒥ  ᐊᒥᓱᕈᕆᐊᕐᓂᖃᕈᓐᓇᖅᑐᑦ 

ᐊᒥᓲᓂᖏᓐᓄᑦ ᖃᐅᔨᔭᐅᔪᑦ ᖃᐅᔨᓴᕐᓂᐅᔪᓂᑦ 

ᐱᔾᔪᑎᖃᖅᑎᑦᑎᒍᓐᓇᖅᑐᑦ ᓇᒧᓐᖓᖃᑦᑕᕐᓂᖏᓐᓄᑦ 

ᐳᓘᓅᔅ-ᑲᓇᓐᓇᖓᓂ ᑐᑦᑐᖏᑦ ᐊᓯᖏᓐᓄᑦ 

ᓄᕐᕋᓕᐅᕐᕕᐅᔪᓄᑦ. ᑖᓐᓇ ᐃᓱᒫᓗᓐᓇᖅᑐᖅ 

ᖃᑦᑏᓐᓇᕈᖅᐸᓪᓕᐊᔪᑦ ᐊᒥᓲᓂᖏᓐᓄᑦ 

ᐱᖃᓯᐅᔾᔨᓚᐅᖅᑐᖅ ᖃᑦᑏᓐᓇᕈᕐᓂᖏᓐᓄᑦ 

ᐊᒥᓲᓂᖏᑦ ᓄᕐᕋᓕᐅᖅᑐᑦ ᐊᕐᓇᐃᑦ ᐊᒻᒪᓗ 

ᐊᑦᑎᓂᖅᓴᓂᑦ ᒥᔅᓴᐅᓴᑦᑕᐅᔪᑦ ᐆᒪᖃᑦᑕᕐᓂᖏᓐᓄᑦ 

ᖁᕝᕙᓯᓐᓂᖏᑦ ᐊᒻᒪ ᐊᑎᓂᖏᓐᓄᑦ ᓄᕋᐃᑦ:ᐊᕐᓇᐃᑦ 

ᑐᑦᑐᐃᑦ. ᐊᑦᑎᑦᑐᒥ ᐆᒪᖃᑦᑕᕋᔪᓲᖑᓂᖏᓐᓄᑦ 

ᖁᕝᕙᓯᓐᓂᖏᑦ ᑕᑯᔅᓴᐅᑎᑦᑎᔪᓐᓇᖅᑐᑦ ᓇᓄᕐᓄᑦ ᐊᒻᒪ 

ᐊᒪᕈᕐᓄᑦ ᓂᕆᔭᐅᖃᑦᑕᕐᓂᖏᓐᓄᑦ. ᐊᖏᒧᒥᑦ 

ᓯᓚᖑᓄᑦ ᖃᓄᐃᓐᓂᕆᔭᖏᑦ ᐱᐅᖏᑦᑐᓂᑦ 

ᐊᑦᑐᐃᓂᖃᖅᑐᑦ ᐱᕈᖅᑐᓂᑦ, ᐊᐅᔭᒃᑯᑦ ᐸᓂᖅᑐᓂ, 

ᐊᒻᒪ ᐊᒥᓲᓪᓗᑎ ᐃᒍᑦᑕᐃᑦ ᖃᐅᔨᒪᔭᐅᒻᒥᔪᑦ 

ᐃᓚᒋᓕᐅᔾᔭᐅᓪᓗᑎ ᖃᐅᔨᔭᐅᓯᒪᔪᓂᑦ 

ᐊᑦᑎᓪᓕᒋᐊᕐᓂᖏᓐᓄᑦ ᐊᓱᓖᓂᖏᓐᓄᑦ 

ᐱᑕᖃᕐᓂᖏᓐᓄᑦ.  

ᑭᐅᔾᔪᑎᒋᓗᒍ ᖃᑦᑏᓐᓇᕈᖅᐸᓪᓕᐊᖏᓐᓇᕐᓂᖏᓐᓄᑦ 

ᐊᒻᒪ ᐱᐅᑦᑎᐊᖏᑦᑐᑦ ᐊᕕᑦᑐᖅᓯᒪᔪᒧᑦ ᓇᓗᓇᐃᕈᑏᑦ 

ᖃᐅᔨᔭᐅᔪᑦ, ᖁᕝᕙᕆᐊᕆᐊᓖᑦ ᖃᐅᔨᓴᖃᑦᑕᕐᓂᖅ 

ᐊᒻᒪ ᖃᐅᔨᓴᕐᓂᖅ ᖃᐅᔨᒐᓱᐊᕐᓗᑎ ᑭᓱᑐᐃᓐᓇᕐᓂᑦ 

ᐊᓯᔾᔨᑲᓐᓂᖅᑐᓂᑦ ᑐᑦᑐᖏᓐᓂᑦ ᐊᓯᔾᔨᖃᑦᑕᕐᓂᖏᓐᓄᑦ 

ᐊᒻᒪ ᖃᓄᐃᓕᖓᓂᖏᓐᓄᑦ. ᓈᒻᒪᑦᑐᓂᑦ 

ᐊᐅᓚᑦᑎᓂᕐᒧᑦ ᖃᓄᐃᓕᓯᒋᐊᕈᑏᑦ 

ᐊᑐᖅᓕᖅᑎᑕᐅᔭᕆᐊᓖᑦ ᐱᖃᓯᐅᔾᔨᓗᑎ ᖁᕝᕙᓯᑦᑐᒥᑦ 

ᐊᔾᔨᙳᐊᖅ 3: ᒥᔅᓴᐅᓴᑦᑕᐅᓯᒪᔪᑦ ᐳᓘᓅᔅ ᑐᑦᑐᖏᑦ ᐊᒥᓲᓂᖏᑦ ᐊᖏᓂᖏᑦ 

(ᐃᓐᓇᐃᑦ ᑐᑦᑐᐃᑦ) ᐊᑐᖅᑐᑎ ᐃᓚᖓᓂ ᐊᕐᓇᓄᑦ ᐊᑐᖅᑕᐅᔪᓄᑦ ᐅᑯᓇᓂ 

2010-2018.  

 ᖃᑦᑏᓇᕈᖅᐸᓪᓕᐊᓂᖏᑦ ᐳᓘᓅᔅ-ᑲᓇᓐᓇᖓᓂ 

ᑐᑦᑐᖏᑦ. 

 


